KUPALE PEPA LAEO‘O NO KA LEHULEHU

He Mana Ko Ka ‘Olelo Makuahine:
Ke Ku‘e ‘Ana I Ko Hawai‘i Ho‘okolonaio ‘Ia ‘Ana Ma O Ke Ola
A Me Ka Ho‘'omau ‘Ia ‘Ana O Kona ‘Olelo Makuahine

na

Kahealani Lono

Aia noikala 31 o ka mahina ‘o Iulai o ka makahiki 2013
i ka hola 2:00 ma ka hale ‘o Kuykendall i ka lumi 302

No ka ho'omau ‘ia ‘ana o ka ‘0lelo makuahine, na ka po‘e kiipuna o Hawai‘i nei i
ho‘omaka i ka mo‘okii‘auhau kii‘e a pela no i ola ai neia ‘olelo kanaka a hiki loa mai i
keia la. He hana nui ka paipai ‘ana i na kanaka maoli o ka wa kahiko no ka ho‘'omau
‘ana i ua ‘0lelo ha‘aheo nei i loko o ka wa e ho‘okolonaio ‘ia ana ‘o Hawai‘i, aka, ua
ho‘ike wale aku na kiipuna i ko lakou aloha a kako'o ma o ke kakau ‘ana i na ‘atikala
nipepa i loko o na niipepa ‘olelo Hawai'i. He wahi pepa noi‘i kéia nana e kalailai ana
i keéia mau ‘atikala me ka ho‘ike ‘ana aku i ka ikaika o ke kolonaio i kela wa. Ua ka
ha‘aheo no na‘e na kiipuna aloha no kakou, ka hanauna hou e ‘auamo nei i keia
kuleana i waiho ‘ia ma mua o kakou a ‘o ia mau no ke ola o kéia mo‘okii‘auhau ku'‘e
no ka ho‘omau ‘ia ‘ana o ko kakou wahi ‘0lelo makuahine o neia pae‘aina aloha.

